ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N 1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.ՀՀ ներքին գործերի նախարարություն
	30.12.2024թ.

	
	N 43/6/250764-24

	Որոշման նախագծի վերաբերյալ առաջարկություններ և առարկություններ չկան:


	Ընդունվել է ի գիտություն։

	2. ՀՀ ազգային անվտանգության ծառայություն
	08.01.2025թ.

	
	№ 7/3-10

	Որոշման նախագիծի վերաբերյալ դիտողություններ և առաջարկություններ չկան։

	Ընդունվել է ի գիտություն։

	3. ՀՀ ֆինանսների նախարարություն
	13.01.2025թ.

	
	№ 01/9-1/274-2025


	Նախագծով առաջարկվում է վերը նշված որոշմամբ հաստատված ՀՀ քաղաքացիական ավիացիայի ավիացիոն անվտանգության ազգային ծրագրում կատարել լրացումներ և փոփոխություններ, ինչը հնարավորություն կտա ապահովելու քաղաքացիական ավիացիայի համակարգում կիրառվող ավիացիոն անվտանգության միջոցառումների արդյունավետությունը և այն համապատասխանեցնելու «Միջազգային քաղաքացիական ավիացիայի մասին» կոնվենցիայի «Ավիացիոն անվտանգություն, քաղաքացիական ավիացիայի պաշտպանությունն անօրինական միջամտության ակտերից» N 17 հավելվածով սահմանված նոր չափորոշիչներին։ Այս կապակցությամբ առկա է ստորև ներկայացված դիտարկումը. 

Նախագծի 20-րդ կետի համաձայն «Զվարթնոց» օդանավակայանի տարածքից դուրս, այդ թվում «Շիրակ» օդանավակայանի տարածքում գտնվող և ՀՀ մարզերի տարածքներում գտնվող պահպանության ենթակա նավիգացիոն կարևորագույն միջոցների և օբյեկտների պահպանությունն իրականացվում է ՀՀ օդային տարածքում օդային երթևեկության սպասարկում իրականացնող ընկերությունն իր ուժերով՝ ֆիզիկական պահպանության, պահպանության ազդանշանային համակարգերի և տեսահասկման համակարգերի միջոցով։ Սակայն Նախագծով ներկայացված չէ, թե ում կողմից է իրականացվում  «Զվարթնոց» օդանավակայանի տարածքում պահպանության ենթակա կարևորագույն նավիգացիոն միջոցների և օբյեկտների պահպանությունը։ Ուստի նշվածով պայմանավորված Նախագիծը խմբագրման անհրաժեշտություն ունի։
	Ներկայացված առաջարկության հարցը կարգավորված է ՀՀ կառվարության 2003 թվականի հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագիրը հաստատելու մասին» N1307-Ն որոշման հավելվածի 65-րդ կետի՝ «Օդանավակայաններերի վերահսկելի և հատուկ վերահսկելի գոտիների նկատմամբ հսկողությունն ապահովվում է օդանավակայանների ավիացիոն անվտանգության ծառայությունների կողմից՝

ա) անցագրային և ներօբյեկտային վերահսկողություն,

բ) օդանավերի և օբյեկտների պահպանության կազմակերպման ու իրականացման միջոցով»․․․․։ 

	4. ՀՀ էկոնոմիկայի նախարարություն
	10.01.2025թ.

	
	N 01/27028-2024

	Համաձայն հիմնավորման՝ նախագծի ընդունումը պայմանավորված է ԻԿԱՕ դոկ․ 8973 փաստաթղթում կատարված վերջին փոփոխություններով և դրանց՝ Հայաստանի Հանրապետության կողմից ներդրման և կիրառման անհրաժեշտությամբ, որը կնպաստի քաղաքացիական ավիացիայի համակարգում կիրառվող ավիացիոն անվտանգության միջոցառումների արդյունավետության բարձրացմանը և համապատասխանեցմանը ԻԿԱՕ-ի N 17 հավելվածով սահմանված չափորոշիչներին։

Կարևորելով Հայաստանի Հանրապետության քաղաքացիական ավիացիայի ավիացիոն անվտանգության բնագավառը՝ հարկ ենք համարում նշել, որ Կառավարության 2003 թվականի հոկտեմբերի 2-ի հիշատակված N 1307-Ն որոշմամբ ստեղծվել է նաև ավիացիոն անվտանգության միջգերատեսչական հանձնաժողով, որի կազմում, ի թիվս այլ մարմինների, ընդգրկված են նաև Հայաստանի Հանրապետության օդանավակայանների գործադիր մարմինների ղեկավարները և Հայաստանի Հանրապետությունում գրանցված օդանավ շահագործողների և օդային երթևեկության կառավարման գործառույթներ իրականացնող կազմակերպությունների գործադիր մարմինների ղեկավարները։

Եվ հաշվի առնելով, որ նախագծով սահմանվում են ավիացիոն անվտանգության միջոցառումների նոր չափորոշիչներ, որոնք անմիջականորեն առնչվում են վերը հիշատակված կազմակերպությունների իրավունքներին և պարտավորություններին, հետևապես առաջարկում ենք նախատեսվող կարգավորումները ներկայացնել նաև նշված կազմակերպությունների քննարկմանը՝ նախագծի իրագործելիությունը գնահատելու, գործնական խնդիրները բացահայտելու և նախատեսվող կարգավորումները լավարկելու նպատակով։

	Նախագիծը մշակվել է ՀՀ օդանավակայանների, ՀՀ-ում գրանցված օդանավ շահագործողների և օդային երթևեկության կառավարման գործառույթներ իրականացնող կազմակերպությունների մասնագետների հետ համատեղ և սերտ համագործակցության պայմաններում։



	5. ՀՀ Պետական եկամուտների կոմիտե
	30.11.2024թ.

	
	№ 01/3-2/83645-2024

	Որոշման նախագծի վերաբերյալ առաջարկություններ չկան: 
	Ընդունվել է ի գիտություն։

	6. ՀՀ արդարադատության նախարարություն
	17.02.2025թ.

	
	№ 27.3/5984-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. Նախագծի նախաբանից առաջարկում ենք հանել «Ավիացիայի մասին» օրենքի (այսուհետ՝ Օրենք) 52-րդ հոդվածին կատարված հղումը՝ հաշվի առնելով այն հանգամանքը, որ Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման (այսուհետ՝ Որոշում) նախաբանում որպես հիշյալ ենթաօրենսդրական նորմատիվ իրավական ակտի իրավական հիմքը սահմանող լիազորող նորմ արդեն իսկ հղում է կատարված Օրենքի հիշյալ հոդվածին:
Միաժամանակ առաջարկում ենք, նախագծի նախաբանում հղում կատարել նաև «Նորմատիվ իրավական ակտերի մասին» օրենքի 34-րդ հոդվածին:

2. Նախագծի 1-ին կետի 7-րդ ենթակետով Որոշման հավելվածի 29-րդ կետի գ. պարբերությունում լրացվող «պետական կառավարման» բառերից հետո անհրաժեշտ է լրացնել «համակարգի» բառերը, նկատի ունենալով «Պետական կառավարման համակարգի» մասին օրենքում կիրառվող ձևակերպումները:

Նույն դիտարկումը վերաբերում է Նախագծի 1-ին կետի 27-րդ ենթակետով նոր խմբագրությամբ շարադրվող 135.1-ին կետում կիրառված նույնանման ձևակերպումներին:

3. Հաշվի առնելով Նախագծի 1-ին կետի 9-րդ ենթակետի կարգավորումն, անհրաժեշտություն կառաջանա Որոշման հաելվածի 29-րդ կետի թ. ենթակետում «:» կետադրական նշանը փոխարինել «.» կետադրական նշանով:

4. Նախագծի 1-ին կետի 10-րդ ենթակետով նախատեսվել է Որոշման ամբողջ տեքստում կատարել փոփոխություններ, մասնավորապես՝ «Քաղաքացիական ավիացիայի եվրոպական կազմակերպության» բառերը փոխարինել «Եվրոպական քաղաքացիական ավիացիայի կոնֆերանս կազմակերպության» բառերով և իրենց հոլովաձևերով: Նկատի ունենալով, որ նշված բառերը կիրառվում են միայն Որոշման հավելվածի 117.6.-րդ կետում և 131.1-րդ կետի 3-րդ ենթակետում միևնույն հոլովաձևերով, գտնում ենք սույն կարգավորման «և իրենց հոլովաձևերով» բառերն անհրաժեշտ է հանել:

Միաժամանակ հայտնում ենք, որ անհրաժեշտ է «Քաղաքացիական» բառը փոխարինել «քաղաքացիական» բառով:

5. Նախագծի 1-ին կետի 12-րդ ենթակետով Որոշման հավելվածի մեջ նոր լրացվող 61.2.-րդ կետի 1-ին ենթակետով նշվել է՝ կիրառվում են ԻԿԱՕ-ին տրամադրվող երկու տեսակի ծանուցումներ՝ անօրինական միջամտության գործողության վերաբերյալ նախնական ծանուցում, որը պետք է նախապատրաստվի ու ներկայացվի ԻԿԱՕ-ին և համապատասխան պետություններին կարճ ժամկետներում (30 օրվա ընթացքում):

Նշվածի կապակցությամբ գտնում ենք, որ «կարճ ժամկետներում» բառերն անհրաժեշտ է հանել, նկատի ունենալով, որ նշված կարգավորմամբ արդեն իսկ 30-օրյա հստակ ժամկետ է սահմանված:

Միաժամանակ հայտնում ենք, որ 61.2-րդ կետի կետի 1-ին ենթակետում կիրառվել է «անօրինական միջամտության գործողության» ձևակերպումն, իսկ 2-րդ ենթակետում և Նախագծի 1-ին կետի 19-րդ ենթակետով Որոշման հավելվածում նոր խմբագրությամբ շարադրվող 92-րդ կետում «անօրինական միջամտության ակտի» ձևակերպումները: Հիմք ընդունելով, «Նորմատիվ իրավական ակտերի մասին» օրենքի  5-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
6. Նախագծի 1-ին կետի 13-րդ ենթակետով Որոշման հավելվածում նոր խմբագրությամբ շարադրվող 79-րդ կետի համաձայն. 

«Օդանավակայանների հատուկ վերահսկելի և վերահսկելի գոտիների մուտքի անցագրերը հատկացնում է տվյալ օդանավակայանի գործադիր մարմինը՝ կազմակերպություններից ստացված հայտերի հիման վրա, որը նախքան օդանավակայանի վերահսկելի գոտիներ մուտքի մշտական կամ ժամանակավոր անցագրերի տրամադրումը՝ լիազոր մարմնի միջոցով իրականացնում են ստացված հայտում նշված անձանց նախապատմության տվյալների ստուգումներ: 

Անձանց նախապատմության տվյալների ստուգումներ կատարվում են առնվազն երեք տարին մեկ անգամ: Օդանավակայանի վերահսկելի գոտիների մուտքի անցագրերի դիզայնը և բնութագրերը պետք է թարմացվեն առնվազն երկու տարին մեկ անգամ  և համաձայնեցվեն լիազոր մարմնի հետ:»:

Միաժամանակ Նախագծի 1-ին կետի 16-րդ ենթակետով նոր խմբագրությամբ շարադրվող 85.1-ին կետի համաձայն. 

«Ավիացիոն անվտանգության ապահովման գործառույթների իրականացման մեջ ներգրավված կամ ավիացիոն անվտանգության ապահովման համար պատասխանատու կազմակերպությունների բոլոր աշխատողները և օդանավակայանների հատուկ վերահսկելի ու վերահսկելի գոտիներ առանց ուղեկցման մուտքի իրավունքի անցագրի ստացման համար հայտ ներկայացրած կազմակերպությունների աշխատողները պետք է անցնեն նախապատմության նախնական և պարբերական ստուգումներ:

Լիազոր մարմինը՝ հաշվի առնելով քաղաքացիական ավիացիայի գործունեության յուրահատկությունները և հնարավոր սպառնալիքները, ինչպես նաև այն հանգամանքը, որ քաղաքացիական ավիացիայի համակարգի աշխատողներին իրենց աշխատանքնային պարտականությունների կատարման պայմաններից ելնելով, հասանելի են  դառնում քաղաքացիական ավիացիայի ենթակառուցվածքային համակարգերի գործունեության բնույթը և կիրառվող տեղեկատվական տեխնոլոգիաների առանձնահատկությունները, ինչպես նաև ավիացիոն անվտանգության ապահովման վերաբերյալ այնպիսի սահմանափակ տեղեկատվությունը, որը կարող է օգտագործվել քաղաքացիական ավիացիայի դեմ ուղղված անօրինական միջամտության գործողությունների իրականացման համար, պետք է ապահովի, որպեսզի օդանավակայանների հատուկ վերահսկելի և վերահսկելի գոտիների մուտքի անցագրերի ստացման համար դիմած անձանց նկատմամբ՝ Հայաստանի Հանրապետության ազգային անվտանգության ծառայության և Հայաստանի Հանրապետության ներքին գործերի նախարարության միջոցով կիրառվեն կենսագրության և նախապատմության նախնական ստուգումներ, մինչև նրանց օդանավակայանների հատուկ վերահսկելի և վերահսկելի գոտիների մուտքի անցագիր տրամադրելը, ինչպես նաև իրականացվեն պարբերական ստուգումներ՝ հետագա աշխատանքային գործունեության ընթացքում:

Նախապատմության ստուգումները պետք է իրականացվեն թեկնածուի համաձայնությամբ, շարունակական հիմունքներով, որպեսզի համոզվեն, որ տվյալ անձը համապատասխանում է պահանջվող չափանիշներին։ Ավիացիոն անվտանգության ապահովման նպատակներից ելնելով, նախապատմության ստուգումները պետք է իրականացվեն յուրաքանչյուր անգամ, երբ տվյալ անձն օդանավակայանի հատուկ վերահսկելի և վերահսկելի գոտիների առանց ուղեկցման մուտքի մշտական թույլտվություն է ստանում կամ իրավունք է ստանում իրականացնել ավիացիոն անվտանգության վերաբերյալ գաղտնի տեղեկատվության մշակման գործառույթներ:(…):»

Գտնում ենք, որ նշված երկու կարգավորումներն ունեն լրացուցիչ հստակեցման կարիք, քանի որ պարզ չէ, թե ինչով է պայմանավորված, որ նոր խմբագրությամբ շարադրվող 85.1-ին կետով նախապատմության ստուգումներ իրականացնելու համար անձի կողմից տրված համաձայնությունն անհրաժեշտ է, իսկ 79-րդ կետում դրա վերաբերյալ նշում չկա:

7. Նախագծի 1-ին կետի 13-րդ ենթակետով Որոշման հավելվածում նոր խմբագրությամբ շարադրվող 79-րդ կետի համաձայն՝ (…) անցագրի կորստի դեպքերում նոր անցագրերի տրմադրման կամ անցագրերի մերժման ընթացակարգն իրականացվում է Հայաստանի Հանրապետության կառավարության 2005 թվականի հուլիսի 21-ի N 1142-Ն որոշմամբ սահմանված կարգով:»:

Այս կապակցությամբ հայտնում ենք, որ Հայաստանի Հանրապետության կառավարության 2005 թվականի հուլիսի 21-ի N 1142-Ն որոշմամբ սահմանված կարգում բացակայում են անցագրերի մերժման ընթացակարգի վերաբերյալ դրույթներ, ուստի գտնում ենք, որ նշված մասով կարգավորումն ունի վերանայման կարիք:

8. Նախագծի 1-ին կետի 14-րդ ենթակետում կիրառված «խմբագրությամբ» բառն առաջարկում ենք փոխարինել «բովանդակությամբ» բառով:

Բացի այդ, Նախագծի 1-ին կետի 14-րդ ենթակետով նոր խմբագրությամբ շարադրվող Որոշման հավելվածի 80-րդ կետում կիրառված «տեսուչներին տրվում են քաղաքացիական ավիացիայի տեսուչի վկայականներ են» ձևակերպումն ունի վերանայման կարիք:

9. Նախագծի 1-ին կետի 15-րդ ենթակետով Որոշման Հավելվածում նոր խմբագրությամբ շարադրվող 83-րդ կետի վերջին պարբերությունում կիրառված «հետո».» բառն անհրաժեշտ է փոխարինել «հետո:»». բառով և վերջակետով:

10. Նախագծի 1-ին կետի 17-րդ ենթակետով Որոշման հավելվածի 85.3-րդ կետը շարադրվում է նոր խմբագրությամբ, հետևյալ բովանդակությամբ.

«Օդանավակայանների հատուկ վերահսկելի գոտիների մուտքի թույլտվության համար անցագրեր չեն տրվում այն անձանց, որոնք դատապարտվել են Հայաստանի Հանրապետության քրեական օրենսգրքի հետևյալ հոդվածներով` 133-135, 142, 146-147, 151-173, 177-184, 186-202, 204-207, 218-220, 224-225, 227, 237-242, 244-250, 252-260, 262-341, 346-347, 349-350, 359-365, 393-406, 408-463, 469-482, 486, 492-500, 503-504, 506, 508, 516-523, 525-550 եթե այդ անձանց դատվածություններն օրենքով սահմանված կարգով չեն կարճվել կամ մարվել:»:

Այս կապակցությամբ հարկ է նկատի ունենալ Հայաստանի Հանրապետության քրեական օրենսգրքի 93-րդ հոդվածի 3-րդ մասի 2-րդ կետը, համաձայն որի՝ դատվածություն չունեցող է համարվում՝ այն անձը, որի դատվածությունը մարվել է, և 3-րդ կետը, համաձայն որի՝ դատվածություն չունեցող է համարվում՝  այն անձը, որի նկատմամբ համաներման մասին օրենքով վերացվել է դատվածությունը: 

Հիմք ընդունելով Հայաստանի Հանրապետության քրեական օրենսգրքում կիրառվող ձևակերպումները, համաձայն որոնց դատվածությունը մարվում է կամ վերացվում է, գտնում ենք, որ սույն կարգավորման մեջ կիրառված «կարճվել» ձևակերպումն ունի վերանայման կարիք:

Նշվածով պայմանավորված անհրաժեշտություն կառաջանա վերանայել Նախագծի 1-ին կետի 18-րդ ենթակետով Որոշման հավելվածի 85.4-րդ կետում նախատեսվող փոփոխությունը, այն է՝ «հանվել» բառը փոխարինել «կարճվել» բառով:

Միաժամանակ հայտնում ենք, որ նշված կարգավորման մեջ անհրաժեշտ է հստակեցնել, թե որ օրենքով սահմանված կարգով պետք է նշված անձանց դատվածություններն մարվեն կամ կարճվեն, իսկ եթե նշվածը վերաբերում է Հայաստանի Հանրապետության քրեական օրենսգրքին, ապա անհրաժեշտություն կառաջանա նշված կարգավորման մեջ «օրենքով» բառը փոխարինել «օրենսգրքով» բառով:

11. Նախագծի 1-ին կետի 20-րդ ենթակետով նոր խմբագրությամբ շարադրվող 92.1-ին կետի համաձայն՝ (…) Հայաստանի Հանրապետության օդանավակայաններում գտնվող օտարերկրյա օդանավերի անվտանգության նպատակով ստուգումն իրականացվում է տվյալ օդանավերի անձնակազմերի կողմից: Անհրաժեշտության դեպքում՝ օտարերկրյա օդանավի հրամնատարի որոշմամբ, Հայաստանի Հանրապետության օդանավակայանների ավիացիոն անվտանգության ծառայությունների աշխատողների կողմից կարող են իրականացվել օդանավի զննման աշխատանքներ։  Զննման աշխատանքների ավարտից հետո, այդ մասին գրավոր կարգով տեղեկացվում է օդանավի հրամանատարին: Զննման կամ ստուգման փաստը ամրագրող գրառումները պետք է պահպանվեն առնվազն 24 ժամվա ընթացքում կամ տվյալ ուղղոթյամբ օդանավի թռիչքի ամբողջ տևողության ընթացքում, եթե այն գերազանցում է 24 ժամը:

Նշված կարգավորման մեջ անհրաժեշտ է հստակեցնել, թե ինչ ժամկետում է օդանավի հրամանատարը տեղեկացվում օդանավի զննման աշխատանքների վերաբերյալ:

Բացի այդ, «24 ժամը:» բառերից հետո անհրաժեշտ է լրացնել չակերտ, ինկորպորացման ժամանակ խնդիրներից խուսափելու նպատակով:

Միաժամանակ հայտնում ենք, որ նշված կարգավորման մեջ կիրառված «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության 2005 թվականի օգոստոսի 1-ի «Հայաստանի Հանրապետության քաղաքացիական ավիացիայի օդանավերի զննման կանոնները հաստատելու մասին» N102-Ն հրամանով սահմանված կարգով» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասը, համաձայն որի՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:

12. Նախագծի 1-ին կետի 21-րդ ենթակետով նոր խմբագրությամբ շարադրվող Որոշման հավելվածի 102-րդ կետի 1-ին ենթակետի «DVOR/DME» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 10-րդ հոդվածի 2-րդ մասը, համաձայն որի՝  նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:

13. Նախագծի 1-ին կետի 23-րդ ենթակետով նոր շարադրվող 102.1-րդ կետի 3-րդ ենթակետում կիրառվել է «թռիչք/վայրէջքի» բառերը, իսկ Նախագծի 1-ին կետի 24-րդ ենթակետով նոր շարադրվող 102.1-րդ կետի 4-րդ ենթակետում կիրառվել է «թռիչքվայրէջքի» բառերը: Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները, անհրաժեշտ է վերոնշյալ բառերը համապատասխանեցնել միմյանց:

Նույն դիտարկումը վերաբերում է Նախագծի նույնանման ձևակերպումներին:

14. Նախագծի 1-ին կետի 24-րդ ենթակետով նոր խմբագրությամբ շարադրվող 102.1-րդ կետի 3-րդ ենթակետում անհրաժեշտ է հստակեցնել, թե զննման աշխատանքների կազմակերպման կամ իրականացման վերաբերյալ անմիջապես օդանավի/ուղղաթիռի հրամանատարը ինչ կարգով է որոշում կայացնում: Բացի այդ, անհրաժեշտ է հստակեցնել, թե ինչ ժամկետում են զննման արդյունքների մասին տվյալները լրացվում օդանավի/ուղղաթիռի գրանցամատյանում և զննման թերթիկում:

Նույն կետում անհրաժեշտ է հստակեցնել, թե փոքր ավիացիայի օդանավերի օդաչուները, այդ թվում ուղղաթիռների և մասնավոր օդանավերի օդաչուները ինչ կարգով պետք է անցնեն ուսուցում զննման ընթացակարգերին տիրապետման մասով:

Միաժամանակ հայտնում ենք, որ Նախագծի 1-ին կետի 24-րդ ենթակետի «102.1-ին» բառերից հետո անհրաժեշտ է լրացնել «կետի» բառը, իսկ նույն ենթակետով շարադրվող 102.1-ին կետի 4-րդ ենթակետի «Լիազոր մարմնի կողմից» բառերից հետո անհրաժեշտ է լրացնել «.» կետադրական նշանը:

15. Նախագծի 1-ին կետի 25-րդ ենթակետով նոր խմբագրությամբ շարադրվող 162-րդ կետի 1-ին ենթակետի դ. պարբերությունում նշվել է «հրատեխնիկական միջոցները, հրավառության համար նախատեսված արտադրանքը» բառերը: Այս առումով հարկ է նկատի ունենալ «Տեխնիկական անվտանգության ապահովման պետական կարգավորման մասին» օրենքում կիրառվող ձևակերպումները, մասնավորապես՝ նույն օրենքի 4-րդ հոդվածով նշվում է «հրագործական արտադրատեսակ՝ հրագործական բաղադրիչների այրման (պայթյունի) օգնությամբ անհրաժեշտ արդյունք ստանալու համար նախատեսված արտադրատեսակ» բառերը: Նշվածով պայմանավորված առաջարկում ենք սույն պարբերության մեջ կիրառված բառերը համապատասխանեցնել «Տեխնիկական անվտանգության ապահովման պետական կարգավորման մասին» օրենքում կիրառվող ձևակերպմանը:

16. Նախագծի 1-ին կետի 26-րդ ենթակետով նոր խմբագրությամբ շարադրվող 133-րդ կետում կիրառվում է «դիմած քաղաքացիները» բառերը, իսկ նույն կետի 2-րդ պարբերությունում «դիմած թեկնածուները» բառերը: Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները, անհրաժեշտ է վերոնշյալ բառերը համապատասխանեցնել միմյանց:

Միաժամանակ հայտնում ենք, որ նշված կետի երկրորդ պարբերությունում և Նախագծի 1-ին կետի 27-րդ ենթակետով նոր խմբագրությամբ շարադրվող 135.1-ին կետում կիրառված «Ազգային ծրագրի» և «Ազգային ծրագրով» բառերն անհրաժեշտ է համապատասխանաբար փոխարինել «սույն ծրագրի» և «սույն ծրագրով» բառերով:

17. Նախագծի 2-րդ կետով նշվել է, որ սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

 Այս առումով հարկ է նկատի ունենալ, Նախագծի 1-ին կետի 22-րդ ենթակետի կարգավորումը, որով նախատեսվում է Որոշման հավելվածի 102.1-ին կետի 1-ին ենթակետում «բացառությամբ» բառը փոխարինել «այդ թվում» բառերով, ինչի արդյունքում ստացվում է, որ Հայաստանի Հանրապետությունում փոքր ավիացիայի բնականոն և անվտանգ գործունեության իրականացման նպատակով օդանավակայանի կառավարիչները կամ սեփականատերերը, ինչպես նաև օդանավ շահագործողները և օդանավերի սեփականատերերը պետք է ապահովեն ավիացիոն անվտանգության հետևյալ միջոցառումները՝ մշակեն և լիազոր մարմնի հաստատմանը ներկայացնեն օդանավակայանի և (կամ) օդանավ շահագործողի ավիացիոն անվտանգության ծրագրերը, այդ թվում՝ մինչև 5700 կգ քաշ ունեցող օդանավ շահագործողները: 

Նշվածից պարզ է դառնում, որ մինչև 5700 կգ քաշ ունեցող օդանավ շահագործողները ևս պարտավորվում են ապահովել ավիացիոն անվտանգության միջոցառումները՝ մշակեն և լիազոր մարմնի հաստատմանը ներկայացնեն օդանավակայանի և (կամ) օդանավ շահագործողի ավիացիոն անվտանգության ծրագրերը, ինչն հաշվի առնելով գտնում ենք, որ Նախագծի ուժի մեջ մտնելու ժամկետն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:

18. Նախագծի ամբողջ տեքստն անհրաժեշտ է խմբագրել, հաշվի առնելով այն հանգամանքը, որ դրանում առկա են բազմաթիվ ուղղագրական և քերականական սխալներ:

19. Նախագծի 1-ի կետի 13-րդ, 14-րդ, 15-րդ, 16-րդ, 19-րդ, 20-րդ, 21-րդ, 24-րդ, 25-րդ, 26-րդ, 27-րդ, 28-րդ ենթակետերում առկա են չհամարակալված պարբերություններ, որոնք անհրաժեշտ է համարակալել, հիմք ընդունելով «Նորմատիվ իրավական ակտերի» մասին օրենքի 14-րդ 5-րդ մասը, համաձայն որի՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: 

20. Միևնույն ժամանակ հայտնում ենք, որ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով նախատեսված մոտարկման շրջանակներում մշակված լինելու դեպքում՝ Նախագիծն անհրաժեշտ է ներկայացնել պետական-իրավական փորձաքննության՝ «Նորմատիվ իրավական ակտերի մասին» օրենքի 6-րդ հոդվածով սահմանված կարգով՝ Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով:
	1.Ընդունվել է` որոշման նախագիծը լրամշակվել է։
2.Ընդունվել է` որոշման նախագիծը լրամշակվել է։

3.Ընդունվել է` որոշման նախագիծը լրամշակվել է։

4.Ընդունվել է` որոշման նախագիծը լրամշակվել է։

5.Ընդունվել է` որոշման նախագիծը լրամշակվել է։

6.Ընդունվել է` որոշման նախագիծը լրամշակվել է։

7.Ընդունվել է` որոշման նախագիծը լրամշակվել է։

Անցագրեր չտրամադրելու վերաբերյալ դրույները ներառվել են ՀՀ կառավարության 202 թվականի փետրվարի 6-ի «Հայաստանի Հանրապետության կառավարության 2005 թվականի հուլիսի 21-ի N 1142-Ն որոշման մեջ լրացումներ և փոփոխություններ կատարելու մասին» N117-Ն որոշման մեջ։
8.Ընդունվել է` որոշման նախագիծը լրամշակվել է։

9.Ընդունվել է` որոշման նախագիծը լրամշակվել է։

10.Ընդունվել է` որոշման նախագիծը լրամշակվել է։

11.Ընդունվել է` որոշման նախագիծը լրամշակվել է։

12.Ընդունվել է` որոշման նախագիծը լրամշակվել է։

13.Ընդունվել է` որոշման նախագիծը լրամշակվել է։

14.Ընդունվել է` որոշման նախագիծը լրամշակվել է։

15.Ընդունվել է` որոշման նախագիծը լրամշակվել է։

16.Ընդունվել է` որոշման նախագիծը լրամշակվել է։

17.Ընդունվել է` որոշման նախագիծը լրամշակվել է։

18.Ընդունվել է` որոշման նախագիծը լրամշակվել է։

19.Ընդունվել է` որոշման նախագիծը լրամշակվել է։

20.Ընդունվել է ի գիտություն։


	7. ՀՀ վարչապետի աշխատակազմ
	25.03.2025թ.

	
	№ 02/16.32/8612-2025

	1. Նախագծի 1-ին կետի 8-րդ ենթակետի համաձայն՝ լիազոր մարմինը դեպի ՀՀ օդանավակայաններ և ՀՀ օդանավակայաններից առևտրային փոխադրումներ իրականացնող օտարերկրյա ավիաընկերություններից պահանջում է մշակել, ներդնել և պարբերաբար վերանայել ավիացիոն անվտանգության լրացուցիչ գրավոր ծրագիր (...), սակայն պարզ չէ, թե ինչ լրացուցիչ գրավոր ծրագրի մասին է խոսքը:
	1․ Ընդունվել է, նախագիծը լրամշակվել է։



	2. Նախագծի 1-ին կետի 7-րդ ենթակետով նախատեսվում է 2003 թվականի հոկտեմբերի 2-ի N 1307-Ն որոշման հավելվածի 29-րդ կետի «գ» ենթակետում «համապատասխան տեղեկատվությունը» բառերից հետո լրացնել «...» բառերը, մինչդեռ հարկ է նկատել, որ վերոնշյալ ենթակետում առկա են 2 հատ «համապատասխան տեղեկատվությունը» բառերը, ինչը կարող է թյուրըմբռնում առաջացնել.
	Ընդունվել է։ Նախագծի 29-րդ կետի «գ» ենթակետը խմբագրվել է։

	3. Նախագծի 1-ին կետի 8-րդ ենթակետով նախատեսվող փոփոխության արդյունքում առաջանում են ինկորպորացիոն կետադրական անճշտություններ, առաջարկում ենք վերանայել դրանք.
	Ընդունվել է։ Նախագծի 29-րդ կետի «ե» ենթակետը խմբագրվել է։

	4. Նախագծի 1-ին կետի 12-րդ ենթակետում «լրացնել» բառից առաջ անհրաժեշտ է լրացնել «61-րդ կետը» բառերը
	Ընդունվել է։ Նախագծի 1-ին կետի 12-րդ ենթակետը խմբագրվել է։


	5. Նախագծի 1-ին կետի 17-րդ ենթակետով նոր լրացվող 83.1 և 83.2 կետերով կարգավորումներ են նախատեսվում մասնավոր օդաչուների վերաբերյալ, առաջարկում ենք հստակեցնել «մասնավոր օդաչու» հասկացությունը
	Ընդունվել է, նախագիծը խմբագրվել է։ 

	6. Նախագծի 1-ին կետի 17-րդ ենթակետում «լրացնել» բառից առաջ անհրաժեշտ է լրացնել «83-րդ կետը» բառերը
	Ընդունվել է։ Նախագծի 1-ին կետի 17-րդ ենթակետը խմբագրվել է։


	7. Նախագծի 1-ին կետի 29-րդ ենթակետում «լրացնել» բառից առաջ անհրաժեշտ է լրացնել «126-րդ կետը» բառերը
	Ընդունվել է։ Նախագծի 1-ին կետի 29-րդ ենթակետը խմբագրվել է։ 

	8. Նախագծի 2-րդ կետի համաձայն «Սույն որոշման 102.1-ին կետի 1-ին ենթակետով սահմանված՝ մինչև 5700...», մինչդեռ հարկ է նկատել, որ սույն որոշման մեջ առկա չէ 102.1 կետի 1-ին ենթակետ
	Ընդունվել է։ Նախագծի 2-րդ կետը խմբագրվել է․


	9. Նախագծի 1-ին կետի 3-րդ ենթակետով նոր լրացվող 6.6-րդ կետով առաջարկվում է ամրագրել «ավիացիոն անվտանգության մշակույթ» հասկացությունը, մինչդեռ վերոնշյալ հասկացությունը կարգավորիչ նշանակություն չունի, ուստի դրա ամրագրման անհրաժեշտությունը բացակայում է
	Ընդունվել է, նախագիծը լրամշակվել է։ 

	10. Նախագծի 1-ին կետի 8-րդ ենթակետի համաձայն՝ լիազոր մարմինը դեպի ՀՀ օդանավակայաններ և ՀՀ օդանավակայաններից առևտրային փոխադրումներ իրականացնող օտարերկրյա ավիաընկերություններից պահանջում է մշակել, ներդնել և պարբերաբար վերանայել ավիացիոն անվտանգության լրացուցիչ գրավոր ծրագիր (...), մինչդեռ պարզ չէ, թե ինչ լրացուցիչ գրավոր ծրագրի մասին է խոսքը
	1․ Ընդունվել է։ 29-րդ կետի «ե» ենթակետը խմբագրվել է։ 

	11. Նախագծի 1-ին կետի 9-րդ ենթակետի համաձայն՝ լիազոր մարմինը  սահմանում և կիրառում է ընթացակարգեր ԻԿԱՕ-ի անդամ այլ պետությունների հետ ավիացիոն անվտանգության ոլորտում այդ պետությունների շահերի վրա ազդող սպառնալիքների վերաբերյալ տեղեկատվության ժամանակին փոխանցման համար, ելնելով նպատակահարմարությունից և հաշվի առնելով իր ինքնիշխանությունը, քննարկում է ԻԿԱՕ-ի կողմից ավիացիոն անվտանգության մասով երկրում իրականացված ստուգման արդյունքների և ուղղիչ գործողությունների մասին ԻԿԱՕ-ի անդամ մեկ այլ պետությանը տեղեկատվության տրամադրման կամ մերժման հարցը, մինչդեռ սույն դրույթից պարզ չէ, թե ինչ տեղեկատվության մասին է  խոսքը: Բացի այդ, լիազոր մարմնին վերապահվող լիազորությունը խնդրահարույց է իրավական որոշակիության սկզբունքի տեսանկյունից:
	Ընդունվել է։ Նախագծի 1-ին կետի 9-րդ ենթակետը խմբագրվել է։        

	12. Նախագծի 1-ին կետի 12-րդ ենթակետով նոր լրացվող 61.1 կետով սահմանվում են այն դեպքերը, երբ ԻԿԱՕ-ին ծանուցվում է անօրինական միջամտության գործողությունների վերաբերյալ, մինչդեռ գործող որոշման հավելվածի 61-րդ կետի համաձայն՝  օդանավի զավթման կամ անօրինական միջամտության այլ կարգի գործողության մասին անհապաղ տեղեկացվում է Միջազգային քաղաքացիական ավիացիայի կազմակերպությանը: Գործող որոշման մեջ  վերոնշյալ նորմի առկայության պարագայում նախագծով առաջարկվող դրույթի ամրագրման անհրաժեշտությունը պարզաբանված չէ:

	Ընդունվել է։ 61-րդ կետը խմբագրվել է և նախագիծը լրացվել է նոր 61․1 կետով։


	13. Նախագծի 1-ին կետի 15-րդ ենթակետով նոր լրացվող 80.1-րդ հոդվածով սահմանվում է, թե ինչ պայմաններով, կարգով ու ժամկետով է տրամադրվելու օդանավի անձնակազմի անդամի վկայականները և քաղաքացիական ավիացիայի տեսուչի վկայականները, մինչդեռ հարկ  է նկատի ունենալ, որ գործող որոշման հավելվածի 80-րդ կետը ևս դրան է վերաբերում, և նախագծով առաջարկվող համապատասխան լրացումները կարող են դիտարկվել վերոնշյալ կետի շրջանակներում:
	Ընդունվել է։ 80-րդ կետը խմբագրվել է և լրացվել է նոր 80․1 կետով։


	14. Նախագծի 1-ին կետի 17-րդ ենթակետով նոր լրացվող 83.1 և 83.2 կետերով կարգավորումներ են նախատեսվում մասնավոր օդաչուների վերաբերյալ, մինչդեռ օրենսդրական մակարդում «մասնավոր օդաչու» հասկացությունը բացահայտված չէ։
	Ընդունվել է, նախագիծը լրամշակվել է։

	15. Նախագծի 1-ին կետի 28-րդ կետով նոր խմբագրությամբ շարադրվող 126-րդ կետի համաձայն՝ (...) կարող են ներդրվել և կիրառվել ուղեբեռների զննման միաստիճան և բազմաստիճան համակարգեր, մինչդեռ սույն ձևակերպան պարագայում չի որոշակիացվում՝ արդյոք այդ համակարգերը պարտադիր կերպով պետք է ներդրվեն
	Ընդունվել է, նախագիծը լրամշակվել է։

	16. «Ավիացիայի մասին» օրենքի 52-րդ հոդվածի 4-րդ մասի համաձայն՝ Կառավարությունը հաստատում է քաղաքացիական ավիացիայի ավիացիոն անվտանգության ազգային ծրագիրը (...), մինչդեռ նախագծով առաջարկվում են մի շարք դրույթներ, որոնք դուրս են լիազորող նորմի շրջանակներից (օրինակ՝ նախագծի 1-ին կետի 30-րդ ենթակետով նոր խմբագրությամբ շարադրվող 133-րդ կետի 1-ին և 2-րդ ենթակետեր, նախագծի 1-ին կետի 31-րդ կետով նոր խմբագրությամբ շարադրվող 135.1 կետ):

	Ընդունվել է՝ նախագիծը լրամշակվել է։

	17. Նախագծի 1-ին կետի 12-րդ ենթակետով առաջարկվում է սահմանել ԻԿԱՕ-ին և այլ պետություններին քաղաքացիական ավիացիայի գործունեությանն առնչվող անօրինական միջամտության գործողությունների վերաբերյալ տեղեկությունների ներկայացման հնարավորություն: Հարկ է նկատել, սակայն, որ ըստ նշված դրույթի՝ վերջնական ծանուցումները կարող են ուղարկվել նաև այլ պետությունների: Նշված ձևակերպման պայմաններում պարզ չէ՝ ինչ հանգամանքների հաշվառմամբ և որ դեպքերում կարող են վերջնական ծանուցումներն ուղարկվել նաև այլ պետությունների, որի դեպքում հնարավոր չէ գնահատել, օրինակ, անօրինական միջամտության գործողության վերաբերյալ անգամ չնչին օգնություն տրամադրած որևէ պետության ծանուցումների տրամադրման վերաբերյալ դրույթի իրավաչափությունը: 


	Ընդունվել է, նախագիծը լրամշակվել է։ 

	18. Նախագծի 1-ին կետի 19-րդ ենթակետով առաջարկվող փոփոխության պայմաններում պարզ չէ Քրեական օրենսգրքի կոնկրետ հոդվածների ընտրության չափանիշները, որոնցով դատապարտված լինելու դեպքում օդանավակայանների հատուկ վերահսկելի գոտիների մուտքի թույլտվության համար անցագրեր չեն տրվելու: Մասնավորապես, օրինակ, նշված հանգամանքին ինչով է խոչընդոտում, դիցուք, փոխպատվաստման կանոնները խախտելու (հոդված 184), մարդու վերարտադրողական կլոնավորման կամ եվգենիկական փորձերի (հոդված 186), բուժաշխատողի կողմից մասնագիտական պարտականությունները չկատարելու կամ ոչ պատշաճ կատարելու (հոդված 187),  ընտրակաշառք ստանալու, տալու կամ դրա միջնորդության (հոդված 218-220) համար դատապարտված լինելու հանգամանքը
	Նախագծում Քրեական օրենսգրքի կոնկրետ հոդվածների ընտրության չափանիշները վերցված են ԻԿԱՕ-ի Դօկ. 8973 փաստաթղթի 11-րդ գլխով սահմանված հանցագործությունների բնութագրություններից։  

	19. «Ավիացիայի մասին» օրենքի 7-րդ հոդվածի 1.1-ին մասի 30-րդ կետի ուժով Տարածքային կառավարման և ենթակառուցվածքների նախարարին է վերապահված Հայաստանի Հանրապետության քաղաքացիական ավիացիայի օդանավերի զննման կանոնները հաստատելու լիազորությունը, մինչդեռ, Կառավարության 2003 թվականի հոկտեմբերի 2-ի թիվ 1307-Ն որոշման 120-րդ կետով (որտեղ փոփոխություններ չեն կատարվում) նշված լիազորությունը շարունակում է վերապահվել Քաղաքացիական ավիացիայի կոմիտեին:
	Ընդունվել է, նախագիծը լրամշակվել է։

	20. Նախագծի 28-րդ կետով փոփոխվող 126-րդ կետի համաձայն՝ կարող են ներդրվել և կիրառվել ուղեբեռների զննման միաստիճան և բազմաստիճան համակարգեր: Նման ձևակերպումից պարզ չէ՝ ինչ չափանիշների հաշվառմամբ է կոնկրետ դեպքում որոշվելու միաստիճան կամ բազմաստիճան համակարգերի ներդրման անհրաժեշտությունը՝ հատկապես հաշվի առնելով, որ լրացուցիչ անվտանգային երաշխիքներ ապահովող և նախագծում լրացվող 126.1-ին կետի կարգավորումները վերաբերում են միայն բազմաստիճան համակարգերին:
	Ընդունվել է, նախագիծը լրամշակվել է։

	8. ՀՀ վարչապետի աշխատակազմ
	17.06.2025թ.

